
				এই পাতাটির মুদ্রণ সংশোধন করা প্রয়োজন। 
बांकि यहांबत्रौ
আসল ছবি আরম্ভ হওয়ার কয়েক মিনিটের মধ্যেই নন্দের আবির্ভাব ঘটল । নন্দই বটে, কিন্তু যেন কোন দেশী নন্দ, একেবারে চেনাই যায় না। সায়েব বাড়ীর একটা ঘরে বাঙ্গালী বাড়ীর একটা মেয়ে অর্গান বাজাইয়া গান গাহিতেছিল, এমন সময় আসিল সাহেবী পোষাক পরা নন্দ । গান শেষ হওয়া পৰ্য্যন্ত মেয়েটি টেরও পাইল না কেউ ঘরে আসিয়াছে, তারপর চমকমারা, লজ্জা ভরা আনন্দময় বিস্ময়ের সঙ্গে তাড়াতাড়ি অর্গান ছাড়িয়া উঠিয়া আসিল । তারপর অনেকক্ষণ একটি অতি বুদ্ধিমতী মেয়ে আর অতি বুদ্ধিমান ছেলের কথা কাটাকাট, হাসি তামাসা অঙ্গভঙ্গি ইত্যাদি চলিতে লাগিল। প্ৰথমেই নন্দ একটা গান শোনানোর অনুরোধ জানাইয়াছিল এবং মেয়েটি বলিয়াছিল নন্দর মত গায়কের সামনে সে কিছুতেই গান করিবে না ; ধোৎ, তাই কি সে পারে, তার লজ্জা করে না বুঝি ? মনে হইতে লাগিল, এ তর্কের জেরা যেন তাদের মিটিবে না। কথায় কথায় অন্য কথা আরম্ভ করিয়া নিজেদের সম্বন্ধে কত কথাই যে তারা দর্শকদের জানাইয়া দিতে লাগিল, মাঝে মাঝে কত বাড়ীর লোক আর বাহিরের কত বন্ধু ও বান্ধবী বাজে ছুতায় আসিয়া দর্শকদের কাছে কৌশলে নিজেদের পরিচয় জানাইয়া চলিয়া গেল, তার পরে ও দু’জনের মধ্যে কে আগে গান করিবে এ সমস্যা ফিরিয়া अनिड ब्लांक्लि ।
‘কেন শুনতে চাইছ গান ??
“তোমার গান বলে |’
“তার মানে আমি গাইতে পারি না । আমার গান বলে কোনরকমে শুনবে ।”
“তোমার চেয়ে গান দামী, গানের চেয়ে তুমি দামী। গানে গানে সুরের মুছানায় তুমি যখন জগৎ ভরে দাও, আমি নিজেকে ভুলে যাই।”
“আমিও। তুমি আগে গাও।”
'না, তুমি আগে।”
কি মানে দু’জনের এই কথা কথােকাটির ? যশোদা ভাবিয়া পায় না। সে তো জানে না। দু'জনের গান সম্বন্ধে দর্শকের কৌতুহল বাড়ানোর এটা কৌশল।
তখন নন্দ বলিল, “দু’জনে মিলে সেই গানটা গাই এসো।”
অর্গানের ধারে-কাছেও কেউ গেল না, নেপথ্যে কোথায় যেন গান আরম্ভ হওয়ার আগেই বাজনা বাজিয়া উঠিল-বঁাশী, বেহালা, হারমোনিয়াম, তবলা

